
Маќола ба тањќиќи  инъикоси масъалањои мењварии  замон дар маљаллаи “Оина” ихтисос 

ёфтааст. Муаллиф дар бораи моњияти матбуоти ибтидои садаи ХХ  ва мављудияти се нашрияи 
тољикї - рўзномањои “Бухорои шариф”, “Самарќанд” ва маљаллаи “Оина”  изњори назар карда, 
љойгоњи маљаллаи “Оина”-ро, ки  фарогири маводи форсии тољикї буд, на танњо ба сифати 
инъикосгари рўњи замон, балки тарѓибгари ѓояњои пешќадами он, мубаллиѓи маориф,адабиёт, 
театр, илмњои замонавї, таъриху љуѓрофияи ватан ва љањон, њифзи сињатии омма ва амсоли ин 
дар ибтидои садаи ХХ дар бедории фикрии љомеа таъкид мекунад. Ќайд карда мешавад, ки дар 
пешрафти кори маљалла хидмати сардабири он Мањмудхӯља Бењбудї ва  њамкорони доимии ў 
Саидризо Ализода, Фахриддин Рољї, Њољї Муин Шукрулло (Мењрї) басо бузург аст. Маводи 
маљалла оид ба тарбияи насли љавон, масъалаи ислоњи  маориф ва роњњои тараќќии љомеа 
матолиби мењварии ин нашрия мебошад, ки дар шакли мусоњибаву маќолањои публисистї, хабару 
гузоришњо ва  ашъори иљтимої дарљ ёфтааст.Муаллиф ба хулосае меояд, ки ин маљалла ба 
сифати аввалин нашрияи фарогири маводи тољикї на танњо дар бозтоби руњи замон, балки дар 
ташаккули афкори нав миёни зиёиёни тољик ва љањонбинии нав дар љомеаи Осиёи Марказї  љойгоњи 
муњим дорад. 

 

Ключевые слова: “Оина”, пресса, Махмудходжа Бехбуди, журнал, издание, просветительство 
Статья посвящена исследованию вопроса отражения духа времени в журнале “Оина”. Автор 

отмечает значение прессы начала ХХ века и трех изданий на таджикском языке – газет “Бухорои 
шариф”, “Самарканд” и журнала “Оина” и их роли в духовной жизни таджикской интеллигенции, 
а также о месте журнала “Оина” не только в отражении духа эпохи, но и в пропаганде 
передовых идей, просвещения, воспитании достойных качеств,  изучении литературы, театра, 
современных наук, отечественной истории географии, медицины и т.п. Утверждается, что в 
продвижении деятельности журнала особенно значимы заслуги его главного редактора 
Мањмудходжи Бехбуди и его соратников Саидризо Ализоды, Фахриддина Роджи, Ходжи Муина 
Шукрулло (Мехри). Материалы журнала о воспитании молодого поколения, о реформе в 
образовании, о путях развития общества отражены в виде публицистических статей, интервью, 
новостей и социально-политической поэзии. Автор приходит к выводу о том, что это издание в 
качестве первого журнала, охватывающего материалы на таджикском языке, имеет большое 
значение не только в отражении духа эпохи, но и в формировании новых взглядов у таджикской 
интеллигенции и нового  мировоззрения во всей Центральной Азии. 

 

Key words: “Oina”, press, Mahmudhoja Behbudi, journal, edition, enlightenment 
The article dwells on the study of the issue over reflection of spirit of the times in the journal “Oina”. 

The author notes the importance of the press of the early twentieth century and three publications in the 
Tajik language - the newspapers "Bukhoroi Sharif", "Samarkand" and the journal "Oina" and their role in 
the spiritual life of the Tajik intellectuals, as well as the place of the journal "Oina" not only in reflection 
of the spirit era, but also in the promotion of advanced ideas, enlightenment, education of worthy qualities, 
the study of literature, theater, modern sciences, national history of geography, medicine, etc. 

It has been argued that the merits of its editor-in-chief Mahmudhoji Behbudi and his associates 
Saidrizo Alizoda, Fahriddin Roji, Hoji Muin Shukrullo (Mehri) are especially significant in promotion of 
the journal activities. The materials of the journal about the upbringing of the younger generation, the 
reform in education, the ways of the development of society are reflected in the form of journalistic 

articles, interviews, news and social and political poetry.The author comes to the conclusion that this 
publication, as the first journal that covers materials in the Tajik language, is of great importance not only 
in reflection of the era spirit, but also in formation of new views among the Tajik intellectuals and a new 
worldview throughout Central Asia. 
 

Охири асри Х1Х - ибтидои садаи ХХ замони зуњури матбуот, давраи бедории фикрии 
мардуми тољик ва Шарќи мусулмонї, замони равшангарї ва худшинохтагї буд. Дар ин кори 
басо муњим – раванди зуњур ва ташаккулу тањаввули матбуоти тољикї ба сифати падидаи тозаи 
адабї-фарњангї ва ангезандаи афкори равшангарої шахсиятњои барљастаи замон Садриддин 
Айнї, Мањмудхӯља Бењбудї, Мирзо Сирољи Њаким, Мирзо Љалол Юсуфзода, Абдулвоњиди 
Мунзим, Саидризо Ализода, Сиддиќхољаи Аљзї, Њољї Муин, Абдуррауфи Фитрат ва дигарон 
заминаи мусоид фароњам оварданд. 

Дар ибтидои садаи ХХ зиёиёни Туркистон ба чандин нашрияи хориљї дастрасї доштанд, ки 
аз миёни онњо “Њабл-ул-матин”-и Њиндустон, “Сирољ-ул-ахбори афѓония”-и Афѓонистон, 
“Чењранамо” ва “Парвариш”-и Ќоњира, “Сирот-ал-мустаќим”-и Туркия, “Тарљумон”-и Ќрим, 
“Ваќт”-и Оренбург эътибори бештар доштанд. Рўзномаву маљаллањои “Иршод”, “Мулло 
Насриддин”, “Юлдуз”, “Баён-ул-њаќ”, рўзномањои љадидон “Тараќќї”, “Хуршед”, “Шуњрат”, 
“Осиё” низ барои мусалмонони Туркистон нашрияњои ошно буданд.  

Абдухолиќ Набавї оид ба суннатњои рўзноманигорї дар Осиёи Марказї андеша карда, ба 
натиљае расидааст, ки “дар оѓози ќарни ХХ то замони шўравї (байни солњои 1906-1916) дар 
Осиёи Марказї зиёда аз 14 рўзномаву маљалла (њафтавор) ба забонњои туркї (ўзбакї) ва форсии 
тољикї табъу нашр шудаанд, ки машњуртарини онњо рўзномањои “Тараќќї” (туркї, 1906), 
“Шуњрат” (туркї, 1907-1908), “Бухорои шариф” (тољикї, 1912-1913), “Тўрон” (туркї, 1912-1913), 
“Самарќанд” (туркї ва форсї, 1913), “Оина” (туркї ва тољикї, 1913-1915), маљаллањои “Садои 
Фарѓона” (туркї, 1914-1915), “Садои Туркистон” (туркї, 1914-1915), “Шарќї”(туркї, 1916) ба 
шумор меоянд”[7, c.19]. 

Ин нашрияњо барои бедории фикрии Шарќи мусалмонї ва ба олами нави маънавї ворид 
шудани мардуми Осиёи Миёна мусоидат карданд. Зимнан, ошної бо ин нашрияњо дар љомеа як 
љањиши бузурги маънавї буда, инќилоби фикрие ба вуљуд овард, ки интишори рўзномаву 
маљаллањои мањаллиро ногузир гардонид. Зуњури нашрияњои мањаллї дар Осиёи Марказї ба 
таѓйир ёфтани вазъи сиёсиву иљтимоии кишвар, пайдо шудани андешаву афкори нав миёни 
зиёиён, вусъат гирифтани љараёнњои маорифпарварї ва љадидї дар байни тараќќипарварварон 
ва ислоњотхоњон боис гардид.  

Аз миёни ин нашрияњо барои мо, пеш аз њама, нахустин рўзномаи тољикї “Бухорои шариф”, 
рўзномаи “Самарќанд” ва маљаллаи “Оина” – се нашрияи аввалине, ки маводаш ба забони 
форсии тољикї интишор меёфт ва зодгоњаш ду шањри бузург, ду гањвораи тамаддуни тољикї – 
Бухорову Самарќанд буд, арзиши бештар дорад. Феълан, чун сухан дар мавриди “Оина” 
меравад, бояд зикр кард, ки муассис ва мудиру ношири он равшанфикри маъруф, 
маорифпарвари бузурги тољик, сиёсатмадори дурандеш Мањмудхўљаи Бењбудї (1875-1919) 
[ниг.15] буд. Ў аз аввалин нафароне буд, ки дар Самарќанд мактаби усули навро дар манзили 
худ таъсис дод, китобхонаи оммавии “Исломия”-ро бо фарогирии матбуоти замон ба рўйи 
хонандагон боз кард, ки минбаъд “Китобхонаи Бењбудия” ном гирифт. Маќолањои ў дар аксари 
нашрияњои Осиёи Марказї ва хориљ аз он интишор ёфтаанд. Ў аввалин нафаре буд, ки баъд аз 
ќатъ шудани нашри рўзномаи “Бухорои шариф” дар Самарќанд пайи њам ду нашрияро таъсис 
дод ва дар њарду њам бо љалби бењтарин донишмандон ва равшанфикрону маорифпарварони 
замон бахше аз маводро ба забони модарии худ – форсии тољикї мунтазам ба табъ расонид. 
Дар нашрияњои ў зиёиёни тараќќипарваре чун Сиддиќии Аљзии Самарќандї, Саидањмад 
Васлии Самарќандї, Муњаммад Нурмуњаммадзода Хатої, Садриддин Айнї, Нўшервон 
Явушев, Абдуррауфи Фитрат, Мунзими Бухорої, Мирзо Сирољи Њаким, Саидризо Ализода, 
Фахриддин Рољї, Њољї Муин Шукрулло, Абдурањмон Махдуми Муфтизода, Асъади Бухорої, 
Ниёз Раљабзода, Холмуњаммад Охундии Намангонї, Бадриддин Шарифии Каттаќўрѓонї, 
Саидбобохон Ањрории Хистеварзї, Мирсарвар Мирњайдарзода ва дигарон њамкорї доштанд. 

Мутаассифона, умри рўзномаи “Самарќанд” дароз набудааст. Нашри он аз аввали апрели 
соли 1913 то 17-уми сентябри њамон сол, таќрибан 6 моњ идома дошта, њамагї 45 шумора 
интишор ёфт. Рўзнома бо теъдоди 500 адад ба табъ мерасид, аммо бо сабаби камбуди маблаѓи 
харољот ва шояд њам таъсис ёфтани маљаллаи “Оина”, ки имконоти бештар ва ѓунљоиши бењтар 
дошт ва ваќти зиёдро талаб мекард, чопи он ба охир расид.  

Нахустин шумораи маљаллаи “Оина” 1-уми шавволи соли 1331-уми њиљрї, баробар ба 20-уми 
августи соли 1913 ба тариќи литографї аз њисоби маблаѓњои ношир Мањмудхўља Бењбудї ба 

чоп расид. Дар оѓоз маљалла њафтае як маротиба, маъмулан рўзи шанбе чоп мешуд ва аз 6-уми 
ноябри соли 1914 то 15-уми июни соли 1915 бо сабаби кам шудани имконоти молиявии муаллиф 
ва кам шудани обуна моње ду маротиба ба табъ расид. Дар маљмуъ ин маљалла дар ду давра 
интишор ёфта, дар давраи аввал 52 шумора ва дар давраи дувум 16 шумораи дигар, љамъ 68 
шумора аз чоп баромад ва шумори умумии сањифањо 1720 адад буда, 57 шумораи он 24 
сањифагї, шуморањои боќимонда, аз он љумла шуморањои 7-16 (1913) – 32 сањифаро дар бар 
мегирифтанд. Маљалла соли аввал 400-600 нусха ва соли дувум 300 нусха чоп шудааст [6, с. 68].  

Тибќи тадќиќоти Б. Исомаддинов [8] дар маљалла зиёда аз 40 хабари байналмилалї, 100 
ахбори дохилї, 150 шеър, 59 эълон, 278 маќола љой дода шудааст.  

Маљалла бо номи форсии “Оина” чоп мешуд ва ношир номи онро дар муќова дар ќисмати 
болоии миёни сањифа бо њарфњои бузургтар љой дода, зери унвони асосї ба забони русї 
“Зеркало”, дар ду канор – ба арабї “Миръот” ва ба туркї “Кўзгу” навиштааст. Дар њамин 
муќова навъи маљалла – њафтавор будан ва ба забонњои ўзбекї, форсї ва русї нашр шудани он, 
номи муњаррир ва ношири он – Мањмудхўља Бењбудї сабт шудааст. Нархи маљалла 15 тин 
мебошад. Мундариљаи он дар муќоваи дохилии шумораи №1 дарљ шуда, дар шуморањои дигар 
мундариља ба назар намерасад. Мундариља ба ду ќисм људо шуда, бахши “Ќисми форсї” махсус 
људо шудааст. Дар ќисми форсї бидуни нишон додани сањифа маводи тољикии маљалла ба 
тариќи зерин сабт аст:  

“Оина чист?”, “Наср ва назми мутафарриќа – назм”, “Мулоњиза” – наср њам аз Мавлавї 
Љомї, “Эй ба саропардаи Ясриб ба хоб”, “Љароиди Љопун”.  

Як кори бисёр муњимму арзишманде, ки дар робита бо тањќиќу омўзиши маљаллаи “Оина” 
анљом пазируфтааст, аз љониби муњаќќиќи донишгоњи Токио Шимада Шизоу мураттаб шудани 
фењрасти манобеъи маљалла аст. Дар фењраст, ки пешгуфтори муфассал дорад, мундариљаи њар 
як шумораи он бо нишон додани навъи асар (маќола, шеър, иќтибос, фан, ахбор, адабиёт, 
саёњатнома, эълон ва ѓ.) ва сањифаи он сабт шудааст, ки кори муњаќќиќонро хеле осон мекунад. 
Аз рўйи њамин анвоъ имкон дорад, ки номи бахшњо (рубрикањо) низ муайян гардад, њарчанд 
дар маљалла суннати људо кардан ба анвоъ ва бахшњо њанўз роиљ набуд. Чунончи, мундариљаи 
њамин шумораи аввали маљалла чунин оварда шудааст: 

№ 1 (1913.08.20) 
Maњмудхўжa [Бeњбудий], Туркистон, № 1 (1913.08.20), b. 001-004 (маќола) 
Maњмудхўжa [Бeњбудий], Шердор мадрасаси, № 1 (1913.08.20), b. 005-009 (маќола, фан) 
Васлий. Танбењ ва баёни воќеъ, № 1 (1913.08.20), b. 009-010 (шеър) 
Миллий, Илтижо, № 1 (1913.08.20), b. 010-011 (шеър) 
Maњмудхўжa [Бeњбудий], Икки эмас, тўрт тил лозим, № 1 (1913.08.20), b. 012-014 (маќола) 
Шањр-i шараф, Асњобда касб ва тижорат, № 1 (1913.08.20), b. 015-018 (маќола) 
Maњмудхўжa [Бeњбудий], Тутун ёшќи тамаќи, № 1 (1913.08.20), b. 018-022 (фан) 
Maњмудхўжa [Бeњбудий], Майда ќарз, № 1 (1913.08.20), b. 023-024 (маќола) 
Фахриддин Рожий, Оина чист? № 1 (1913.08.20), b. 025-027 (маќола, шеър) 
Maњмудхўжa [Бeњбудий], Мулоњиза, № 1 (1913.08.20), b. 028-031 (маќола, шеър) 
Чењранамо. Жароиди жопун, № 1 (1913.08.20), b. 032. (иќтибос) 
Усул-и жадид мактаби учун босилган тайёр китоблар, № 1 (1913.08.20), b.033 (эълон) [1, с.13]. 
Мутаассифона, мураттиб ба кадом забон будани навиштањоро зикр накардааст. Азбаски аз 

рўйи унвони осори чопшуда муайян кардани забони он на њамеша даст медињад, дар хеле 
маврид хонанда метавонад рањгум занад.  

Ошної бо муњтавои шумораи аввал маълум мекунад, ки дар он 6 мавод ба ќалами худи 
Мањмудхўља Бењбудї мансуб аст, ки аз ин миён панљтои он ба забони ўзбекї ва як маќола ба 
забони форсии тољикист. Матолиби мењварии ин маќолањоро мавзўъњои ватан (“Туркистон”), 
мавзеъњои таърихии он (“Мадрасаи шердор”), забономўзї (“Ду забон не, балки чор забон 
лозим аст”), илму фан (“Тутун ёшќи тамаќи”), кори бонкї (“Майда ќарз”), ислоњи мактабу 
мадраса (“Мулоњиза”) ташкил додаанд.  

Бењбудї ба он назар аст, ки инсони соњибмаърифат донандаи чандин забонњост. Бинобар ин 
њарчанд ки номи маљалларо ба забони модарии худ “Оина” меномад, овардани тарљумаи ин 
вожа ба забонњои русиву арабиву туркї дар муќова аз он гувоњї медињад, ки њадафи маљалла ба 
њам овардан ва муттањид кардани намояндагони милали мухталиф, тафриќа нагузоштан миёни 
онњост. 

Яке аз масъалањои мењварии “Оина” марбут ба маориф ва тарбияи насли нав аст. Метавон 
гуфт, ки ин масъала беш аз њар чизи дигар мавриди андешаи муаллиф аст. Ў муътаќид аст, ки 
ислоњ бояд аз мактабу мадраса шуруъ шавад, “чунки њаёти миллат вобастаи мактабу мадраса 

аст. Мактабу мадрасаи кадом миллат обод аст, он миллат худро мудофиа мекунад, њам соњиб ва 
њокими дигар миллат мегардад. Мактабу мадрасаи кадом миллате, ки харобу по ба таназзул 
аст, он миллат мањкуми забунї аст. Ривољи дину миллат, тараќќии илму диёнат, пешрафти 
фазлу њунар, ислоњи ахлоќу одоб, хубии маишат ва зиндагонии њар тоифаро сабаб мактабу 
мадраса аст” [“Оина”, №1, с. 29].  

Бењбудї аз он афсус мехўрад, ки дар кишвари ў таълим дуруст ба роњ монда нашуда, илмњои 
замонавї омўзонида намешаванд. Ў мактабу мадрасањои Туркистонро бо низоми маорифи 
кишварњои дигар муќоиса мекунад ва маорифи миллати худро дар њоли забунї дармеёбад: “Ба 
дигар миллатњо бингарем, мебинем, ки њар сол дар фењристи дарсњои мактаб ва мадрасаашон 
илму фанњои тоза дохил мекунанд ва дар кайфияти таълиму тадрис њар сана машваратњову 
љамъиятњо мекунанд, дар боби интихоби китобњои дарсї маљлисњо мешавад. Инчунин њар 
кадом илм мутахассис дорад, ки аз тарафи он таълим мешавад” [“Оина”, №1, с. 29].  

Бењбудї пас аз баёни мулоњизањои худ дар бораи зарурати ислоњи мактабу мадраса ба 
хулосае меояд, ки ин аќибмондагї дар таълим њанўз дар замони Мавлоно Љомї љой доштааст, 
ки эшон бо сўзу гудози зиёд ин масъаларо дар “Туњфат-ул-ањрор” ба риштаи назм кашидааст. 
Барои исботи ин матлаб Бењбудї аз ин асари Мавлоно Љомї як порае иборат аз 34 мисраъро аз 
ин асар иќтибос меорад ва илова мекунад, ки он рўзгор њам “ќалами муфтї мисли дасти тамаъ 
дароз шуда”, “воизон сухани њаќро намегуфта”, “хатибон рубаи худро аз минбар баланд сохта 
будаанд”. 

Дар интињои маќола муаллиф ба хулосае мерасад, ки таназзул дар олами ислом њанўз панљ-
шаш аср пештар шуруъ шудааст. “Агар ин њарфњоро одами замони њозир гўяд, онро усули 
љадидчии мубтадиъ ва кофир гўянд. Њол он ки ќариб 400 сол ќабл њазрати Мавлавї шиква аз 
уламову рўњонин ва машоиху руасо намудаанд ва боиси таданнї ва заъфи ислом онон гуфтаанд. 
Пас, имрўза тараќќипарварварону ислоњљўён љадидї не, балки ќадимчї будаанд” [“Оина”, № 1, 
с. 31]. 

Дар шумораи аввали маљалла њамчунин маќолаи “Оина чист?” љой ёфтааст, ки муаллифаш 
зикр нашуда, аммо муњаќќиќон онро мансуб ба ќалами Фахриддини Рољї, яке аз зиёиёни 
донишманди замон, шоир ва хаттоти номвар медонанд ва далел он аст, ки дар идомаи матлаб 
ашъори Рољї дарљ шудааст. Рољї кори хаттотии маљалларо ба уњда дошта, айни замон ќариб 
дар шуморањои мухталифи маљалла осори љолибе пешнињод мекардааст. Дар маќолаи “Оина 
чист?” муаллиф ба ин савол чунин љавоб медињад: “Оина, ки ба арабї “миръот” гўянд, бар вай 
инсон назар афканад, худро мебинад ва аз чигунагии њолат ва ќиёфаи ваљњ, ки иборат аз сурхию 
зардї ва сиёњиву сапедист ва њосилшудае аз таъсироти моддї ва маънавист, воќифу огањ 
мешавад ва сипас ба илољ мекўшад” [“Оина”, №1, с. 27]. Пас, маълум мешавад, ки оина бояд 
чигунагии њолатро инъикос намояд ва барои рафъи он чора љўяд.  

Рољї матлаби худро бо шеър чунин ифода мекунад: 
Оинаи имрўзаи инсон ин аст, 
Таљдиди њузури ќалби инсон ин аст. 
Боре назаре бад-ин саљанљал бикунед, 
Миръоти тамоми хурдабинон ин аст [“Оина”, № 1, с. 27]. 

Рољї ањли ватанро дар њоли хоб мебинад: 
Ањли ватан ба хобанд, атфоли миллат, аммо  

Дар мактабу мадорис машѓули бањси “Қонун” [“Оина”, №1, с.27]. 
Ањволи мардум дар назари ў хеле ѓамангез аст ва ба дигаргунї эњтиёљ дорад: 

Љамъе ба ќалб љанганд дар бораи манофеъ,  
Љамъе, ки бе талобанд, аз саф раванд берун…  
Љамъе шуда муаллим бе фазлу илму дониш, 
Љамъе аз ин фаробеш дар маслаки Фалотун.  
Љамъе ба кешу оин, љамъе ба мазњабу дин,  
Љамъе ба кори пешин машѓул њамчу гардун.  
Љамъе љарида хонанд, љамъе надида донанд, 
Љамъе њама бидонанд, ин сањфа чист, он чун [“Оина”, №1, с.27]. 

Дар поёни ин шеър Рољї чанд байти мутафарриќа меорад, ки њар кадом матлабу мароми ўро 
муайян мекунад. Чунончи, дар байти зерин сухан дар бораи он меравад, ки њусни инсон ва 
шуњрати ў дар илм аст, на дар љомаи фохир: 

Ба илм кўш, ки то шўњраи љањон гардї, 
Ки нест љомаи зебо аломати мардї [“Оина”, №1, с.28]. 

Дар байти дигар ў рафтори одамонеро зери тозиёнаи танќид мегирад, ки амал ва суханашон 
аз њам куллан тафовут дорад. Оне, ки беибо моли мусалмононро мебарад, чун моли худашро 
бибаранд, аз адами адлу инсоф сухан мегўяд: 

Бибарї моли мусалмону чу молат бибаранд, 
Бонгу фарёд барорї, ки мусулмонї нест [“Оина”, №1, с.27]. 

Ў мардумро ба бедорї даъват мекунад, то мабодо дар хоби ѓафлат мондаву хонааш бисўзад. 
Албатта, “сўхтани хона” ин љо ба маънии маљозист. Хона – яъне дорої, мулку љоњ аст ва аз даст 
додани он инсонро бенаво мекунад. Ѓановати моддиву маънавї, агар њушёру доно набошем, ба 
осонї аз каф хоњад рафт: 

Хоб бисёр гашту хона бисўхт, 
Хоб то кай? Даме бишав бедор! [“Оина”, №1, с.27].  

Назари шоирро, ки мутобиќ ба мароми маљалла ва кормандони он аст, аз ин байт низ 
мушоњида мекунем. Ба андешаи муаллиф, узви тариќате будан – яъне хидмат ба халќ кардан 
аст. Мусалмонї дар тасбењу саљљодаву далќ нест, балки ѓамхорї ба халќ аст:    

Тариќат љуз аз хидмати халќ нест, 

Ба тасбењу саљљодаву далқ нест [“Оина”, №1, с.27]. 
Дар бахши охир маљалла аз “Чењранамо” матлаби љолиберо доир ба љаридањои Љопон 

иќтибос меорад. Дар ин хабар зикр мешавад, ки “дар Токио – пойтахти Љопон 400 рўзномаи 
явмия чоп мешавад, ки аз 50 то се њазор адад њар як ба табъ мерасонанд ва аз инњо рўзномаест, 
ки субњ беранг (сафед) ва зуњр (қирмизї) ва маѓриб (зард) чоп мешавад, ки мардум аз аломати 
рангаш медонанд, ки моли чї соатест. Дар соли 1335 адади рўзномањои њафтагї ва 
понздањрўзагї ва моњиёнаи Љопон ба њазору њафсаду наваду панљ расида, ки инњо њам бо 
ихтилоф аз се то понздањ њазор нусха ба табъ мерасонанд. Ин тараққї аз њоли матбуот ва 
љароиди миллати осиёии Љопон аст” [“Оина”, №1, с. 32]. 

Яке аз усулњои пешнињоди мавод дар матбуоти ибтидои асри ХХ дар муќоиса тањќиќ 
кардани матлаб аст. Ин усули таълифро дар аксари маќолањои тањлилии “Оина” низ мушоњида 
мекунем. Маълум мешавад, ки “Чењранамо” низ ба ин тарзи нигориш такя мекунад: 
“Бадбахтона, љароиди Усмонї ва Эрон ангуштшумор аст ва онњо њамарўза ба њазорон ишколот 
гирифтор мешаванд. Чунончи дар моњи гузашта дар Истамбул ва Сурия 18 рўзнома баста ва 
соњибону мудирони онњо мањбус ё мутабарруд гардиданд – оре, ин убуњат ва азамат ва иљлоли 
Љопон аз сояи мадорис ва љароид буда, ки тоири аршошёни ўро ба ќасри омол љой дода ва ин 
зиллату накбат ва ибтизоли соири дували Осиё њам аз адами мадорис ва ќиллати љароиди онњо 
буд” [“Оина”, №1, с. 32].  

Њамкорони доимии М. Бењбудї дар “Оина” чањор нафар буданд. Худи М. Бењбудї дар њар 
шумора якчанд мавод, аз ќабили маќолаву эссе, хабару эълон, љавоб ба нома тањия мекард. Дар 
рисолаи Г. Дадобоева теъдоди навиштањои М. Бењбудї дар 68 шумораи “Оина” беш аз 120 адад 
ва 50 асари публисистї њисоб шудааст [6, с. 68]. 

Дар њар шумораи маљалла маќолањои М. Бењбудї ба чоп мерасиданд ва љолиб он нукта аст, 
ки баъзе маќолањои ў ба таври силсилавї дар шуморањои он пай дар пай ба табъ мерасиданд. 
Аз љумла, хотироти сафари муаллиф “Саёњат хотиралари” дар 24 шумораи маљалла, “Таърихи 
ихтирои башар” – дар 15, “Њифзу-л-омма” – 7 , “Сарт сўзи мањжурдур” – 6, “Ќамар” – 6, 
“Офтоб” ва сатњи он – 4, “Лоиња-Проект” – 3, “Ќабристони муслимин” – 2, “Таърих ва 
љуѓрофиё” дар 2 шумора ба табъ расидаанд. Аз ин номгў маълум мешавад, ки диќќати М. 
Бењбудиро масъалањои гуногун љалб мекардаанд, ки аксари онњо барои баланд бардоштани 
дониши хонандагон оид ба таърих, љуѓрофия, тиб, офтоб, моњ, таълим, мавзеъњои таърихї ва 
ѓайра аз назари муаллиф муњим мебошанд. Дар 24 шумора интишор ёфтани хотирањои сафари 
муаллиф гувоњи он аст, ки ў хонандагони худро мехоњад бо кишварњо ва мањалњои гуногун, 
расму оини миллатњо, шахсиятњои маъруфи замон, ки худаш бо онњо ошноиву суњбатњо дошт, 
шинос ва дар густариши љањонбинии онњо бо њамин роњ мусоидат намояд. 

Ба ѓайр аз М. Бењбудї дар маљалла Саидризо Ализода (1887-1938), Фахриддин Рољї (1880-
1937), Њољї Муин Шукрулло (Мењрї) 1883-1942) фаъолият доштанд.  

Саидризо Ализода – маорифпарвар, адиб, мутарљим, муаллифи китобњои дарсї, 
рўзноманигор ва публисист писари шоњибофи босавод ва илмдўст Мирмуњсин, зодаи Боѓи 
Шамоли Самарќанд буд, ки дар андак фурсат соњиби савод шуда, забонњои туркї, арабї, 
ибронї, русї ва франсавиро аз худ мекунад. Солњои 1813-1815 бо М. Бењбудї дар рўзномаи 
“Самарќанд” ва маљаллаи “Оина” њамкорї карда, чанд соли дигар дар газетањои 
“Мењнаткашлар товуши”, “Зарафшон” ва “Овози тољик” кор кардааст. Солњои 1919-1921 С. 
Ализода муњаррири маљаллаи њарњафтаинаи “Шуълаи инќилоб” буд. Ўдар ин давра ба нашри 

91 шумораи ин нашрияи комилан тољикї муваффаќ шуда, худаш низ маќолањо менависад. 
Зиндагии ў низ мисли рўзгори њамкасбонаш хеле мушкилињо ва саранљоми фољиавї дошт, ў низ 
яке аз ќурбонињои солњои хунини шахспарастии сталинї буд [3].  

Маќолањои “Моро ислоњи мадорис ва макотиб лозим аст”, “Ѓариба бир њодиса”, “Њар 
миллат ўз тили ила фахр этар” аз тарѓиби ѓояњои асосии ин нашрия – дар ривољи маориф ва 
њифзи забони миллї дарак медињанд. С. Ализода дар ин маљалла бештар ба сифати муњаррир ва 
мутарљим кор карда, ба шарофати сифатњои њамидаи шахсиаш яке аз шахсиятњои бовариноки 
М. Бењбудї шуда буд ва њангоми сафарњояш ўро иваз мекард. 

Дастпарвар ва шогирди шоир ва маърифатпарвари машњури замон Сайидањмад Васлї Њољї 
Муин Шукрулло на танњо аз фаъолони њаракати маорифпарварї, балки аз шоирони номвари 
замони нав буд. Ин донандаи забонњои арабї ва русї, маданият ва тамаддуни Аврупо 
фаъолияти публитсистиашро аз рўзномаи “Туркистон вилоятнинг газети” оғоз карда, баъдан 
дар рўзномаи “Самарқанд” ва маљаллаи “Оина” фаъолият мебарад. 

Китоби шеърњои ў соли 1914 тањти унвони “Гулдастаи адабиёт” иборат аз ашъор ва 
тарљумањо нашр шудааст, ки онро маљаллаи “Оина” чунин муаррифї намудааст: “Гулдастаи 
адабиёт” бо коѓази аъло дар 25 сањифа ба хати ќаламї ба тозагї табъ гардида, мундариљоташ 
форсї ва туркї, ашъори миллї ва диниву насоењ аст. Нозиму табоеаш Њољї Муини маълум 
ибни Шукруллоњ аст. Аз идораи “Оина” ба даст мерасад. Ќимат – 13 тин, сарфи пўчта аз идора. 
Аз барои мактаб ба фурўшандагон арзон дода мешавад” [“Оина”, 1914, №16, с. 288]. 

Сарнавишти Њољї Муин басо вазнин сурат гирифта, ў баъди баста шудани “Самарќанд” ва 
“Оина” як муддат мардикорї мекунад. Баъди бозашт нашрияи “Мењнаткашлар товуши” ва 
замимаи он маљаллаи “Таёқ”-ро таъсис дод. Дар замони фаъолият дар рўзномаи “Зарафшон” 
замимаи он – маљаллаи њаљвии “Машраб”-ро нашр мекунад. Аз соли 1926 як муддат дар 
рўзномаи “Овози тољик” фаъолият мебарад. Дар маљмуъ Њољї Муин дар солњои 1907-1937 дар 
23 рўзномаву маљалла 200 мақола ва 400 хабар ва наздик ба 1500 мисраъ шеърњои тољикиву 
ўзбекї дарљ мекунад [13, с. 32]. 

Њољї Муин муаллифи китобњои дарсии “Рањнамои савод”(1908) ва “Ақидаи исломия” (1915) 
аст, ки барои толибилмон пешбинї шудаанд. Дар маљаллаи “Оина” маќолаву шеърњои Њољї 
Муини Шукрулло низ интишор ёфтаанд, ки аз он љумла “Варам сил-ар-риё – Чахотка (№№ 11-
12), “Љавоб ба масъалаи мактаб” (№7), “Истиќбол ќайѓуси”(№ 2), “Миллий таърих њаќќинда” 
(№10), “Муњтарам шуаромизга” (№ 9), “Танбењга ташаккур” (№ 7), “Ташаккур ва эътизор”(№ 
44) дар шакли маќола, “Эътироф” (№3), “Мадњи бетамаллуќ” (№16) дар шакли шеър навишта 
шудаанд. Аз мухтасари номгў маълум мешавад, ки масъалањои мактаб, сињатии омма, таърихи 
миллї, шеъру шоирї дар доираи таваљљуњи ў ќарор доштаанд.  

Ин љо нуктае ќобили таъкид аст, ки ќариб њамаи рўзноманигорони тољик ба ду забон 
асарњояшонро менавиштанд, ки Њољї Муин низ аз ин истисно набуд. Аксари рўзноманигорон 
ва адибони замон бо тахаллус асарњои худро интишор менамуданд. Аз љумла Садриддин Айнї 
бо имзоњои мустаори “Сод Айн” ва “Сод Мим”, Саидризо Ализода – “Син. Айн”, Нўшервон 
Ёвушев – “Нун. Ё”, Фахриддин Рољї – “Фе. Ре”, Мирзо Сирољи Њаким – “Мим. Син”, Њољї 
Муин Шукулло – “Ње. Мим”, Мирзозода – “Мим.Зо”. Баъзе имзоњои мустаор ва тахаллусњо 
мисли “Алиф. Дол”, “Ќоф. Мим”, “Мим”, “Айн. Мим”, “Че. Нун”, “Алиф. Мим”, “Алиф. Айн”, 
“Алиф. О”, “Алиф. Син”, “Сомеъ”, “Миллї”, “Таассуф” барои хонандагон на њамеша ошно 
буданд.  

Фахриддини Рољї, дигар корманди маљалла, рўзноманигор, хаттот ва шоири маъруфи 
ибтидои асри ХХ (1880-1937), пас аз хатми мадрасаи Шердори Самарќанд мактаби усули нав 
таъсис медињад. Баъдан ба маљаллаи “Оина“ ба сифати њуруфчини матбааи литографї ба кор 
даъват мешавад. Ў дар давраи фаъолияташ дар ин маљалла як силсила маќолањои хубу хонданї 
ва ашъори тозамазмун эљод кардааст, ки “Оина чист? ”, “Њазрати Исмоилбек”, “Хоби неку ба 
об бояд гуфт”, “Эътироф”, шеърњои “Видоъ”, “Оина”, “Њикояти табиб”, “Шогирд ва устод”, 
“Мустаѓнї зи тарбият машав њељ” ва ѓайра аз љумлаи онњоянд. 

Дар “Оина” чанд нафар аз зиёиён ва донишмандони дигари замон, шоирон ва 
рўзноманигорон Саидањмад Васлии Самарќандї, Сиддиќии Аљзї, Хатої, Садриддин Айнї, 
Абдуррауфи Фитрат, Мунзими Бухорої, Мирзо Сирољи Њаким, Асъади Бухорої, Мирсарвар 
ва дигарон хеле фаъол буданд ва мавќеи ѓоявии маљалларо бо навиштањои худ дастгирї 
мекарданд. 

Сиддиќии Аљзии Самарќандї низ аз шоирон ва андешамандони пешќадами замон буда, 
“Оина”-ро ба сифати минбари андешањои худ истифода мебурд ва бо маќолањои пурбору 
ашъори обдори худ сафањоти онро оро медод. Дар “Оина” беш аз 20 маводи ў ба забонњои 

тољикї ва ўзбекї интишор ёфтааст, ки аѓлаби он шеър аст, аз он љумла: “Дашна”, “Ё Раб”, 
“Фахрия”, “Эй шаръ”, “Муќобила”, “Моро ба кори кас”, “Ба шарафи волии Самарќанд”, 
“Ватан манзумаси”, маќолањои “Туркистон жаридалари”, “Туркистонда мактаб, жарида ва 
уламо” ба ќалами Аљзї мансубанд.  

Эй шаръ, аз њукми ту чаро даст кашидем? 
В-эй рўњи њаќиќї, зи ту нуќсон чї дидем? 
Эй њамватанон, гулшани мо аз чї хазон шуд? 
Љавлонгањи мо сањнаи базми дигарон шуд. 
Рўзе, ки зи сарманзили инсоф гузаштем,  
Осори диёнат зи рањи мо ба гарон шуд [“Оина”, №29, с.570]. 

Саидањмад Васлии Самарќандї низ бо маќолаву шеърњо маљалларо дастгирї мекард. 
Маќолањои ў “Љавоб”, “Бетарафона сухан”, “Ташаккур ба њусули неъмати тоза”, шеърњои 
“Танбењ”, “Танбењ ва баёни воќеъ”, “Таърихи рењлати љаноби Мирзо Исмоилбек” чењраи 
Васлиро чун шахсияти озодандеш ва ѓамхори миллат нишон медињад. 

Таассуб то куљоњо нотавони дидани Њаќ аст, 
Каромат ар кунад хаффош инкори бадоњатро. 
Каромат он ки Њаќ, хирќи одат рўяд аз муъмин, 
Куљо њосид шавад шоистаи итлоќ кароматро? 
Чи бокат, ар шавад бо мењр кўршабпарак мункар, 
Ба њар кас чашми њаќбин аст, мебинад амонатро?[ “Оина”, №5, с.125] 

Аз Мирсарвар ќозї Мирњайдарзода шаш шеър дар “Оина” тањти унвонњои “Љавоб ба 
Васлї”, “Илму адаб”, “Таърихи иртињоли Мирзо Исмоилбек Ѓаспаринский”, “Таърихи 
интишори “Оина”, “Тарѓиб ба илму маориф”, “Бањри ривољи миллат” ба табъ расидаанд. 
Чунонки аз унвони ин ашъор маълум мешавад, шоир аз зарурати илму маориф ва омилњои 
ривољдињандаи миллат андешањои хешро манзум намудааст. Маќом ва ањаммияти маљаллаи 
“Оина”-ро низ дар “Таърихи интишори “Оина” чунин бозгў мекунад: 

Бињамдиллањ, ки дар мулки Самарќанд, 
Аљаб оина пайдо гашт ањсан. 
Зи љањди вофири Мањмудхоља, 
Бувад ў моњири њар илму њар фан. 
Аз ин Оина бо ойини хубї 
Намуда ду адад ирсол бо ман. 
Чунин оинаи софи зиёбахш 
Бидида, дидаи ман гашт равшан. 
Хаташ хубу иборатњош марѓуб, 
Зи ахбору њикоятњо чу гулшан! 
Њама бинандааш тањсин карданд, 
Зи њадди Русия то мулки Ландан. 
Зи бањри ёдгорї љумла ањбоб, 
Ки таърихи намо гуфтанд бо ман. 
Чу соли интишораш гуфт “Сарвар”: 
Чї хуш “Оина”-е бар мо музайян [“Оина”, №9, с.222]. 

Забони ин шеър чун забони ашъори шоирони навгарои замон хеле содаву фањмо, бидуни 
ибораороињои мушкилфањм аст. Айни њамин суханњоро дар мавриди ашъори устод С. Айнї, 
низ, ки чанд шеъраш дар ин маљалла љой дода шудааст, метавон гуфт. Шеърњои “Ё Раб”, 
“Марсия ба Мирзо Сирољиддини Њаким”, “Нидо ба љавонон”, “Бадкирдорињо”, ки бо имзоњои 
мустаори “Сод. Айн” ва “Сод. Мим” ба табъ расидаанд, нигоњи устод Айниро ба вазъи кишвар 
ва шахсиятњои бузурги он, инчунин оид ба масъалаи тарбияи љавонон инъикос менамояд. 
Чунончи, дар мавриди шеъри “Нидо ба љавонон” маќолаи љолиби А.Набавї “Сухан аз шеъри 
“Нидо ба љавонон”-и устод Айнї ва тавзењи чанд нукта дар иртибот бо маљаллаи “Оина” [9, 
с.55-60] оид ба тафовути матн ва унвони шеър дар “Куллиёт” сухан меравад. Дар ин шеър устод 
Айнї ба љавонон мурољиат мекунад ва онњоро ба накўкориву хидмат ба халќ даъват менамояд: 

Эй дил, чу гузаштанист айём! 
Бар хурду бузург кому ноком. 
Бояд ба замин зи зиндагонї 
Тухми амали накў фишонї. 
Тооти Худо ваљиб донї, 

Бо халқи Худо мадад расонї. 

Чун моњ ба ављи комронї, 
Бар рўи љањон зиё фишонї [“Оина”, №5, 1914, с. 119] 

Аз Зуњуриддин Фатњиддинзода низ дар маљалла њафт мавод – панљ маќола ва ду шеър ба 
нашр расидааст. Маќолањои “Илм ва тараќќї”, “Муњовара. Мулло ва тараќќї”, “Тараќќї ва 
таданнї”, “Пешќадамларимиздан риљо” ва шеърњои “То ба чанд?” ва “Фахрия ва њасбу њол” 
чун чакидањои фикру ќалами ин адиби тараќќипарвар аз љањонбинї ва ѓояњои пешќадами 
замон, ки ба рушду тараќќии кишвар нигаронида шудаанд, дарак медињанд: 

Эй Бухоро ѓофил аз илми замона то ба чанд? 
Бехабар хобидан аз насси китобе то ба чанд?  
Манзили бумон шудаст имрўз љойи шањрњо,  
Пушти сар хорида бепарво нишастан то ба чанд?  

[“Оина”, №19, 1914, с. 363]. 
Муњаммад Нурмуњаммадзодаи Хатої бо имзои “Мим. Нун” ѓолибан шеър менавишт. 

Ашъори ў “Бањори Ватан”, “Исмоилбек њазратлари ёдига”, “Саёњати фохта”, “Суруши ѓайб”, 
“Гузашта ва оянда” ба забонњои тољикї ва ўзбекї дар сањифањои маљалла интишор ёфта, 
хонандагонро ба тараќќиву пешрафт даъват мекарданд. Ў низ аз тараќќихоњоне буд, ки мехост 
кишвар ва миллати худро на дар њоли забунї, балки пешрафту тараќќї бубинад. Ин аст, ки гоње 
тамсилро низ ба кор бурда, матлаби худро талќин менамуд. Чунончи, дар шеъри “Саёњати 
фохта” сухан дар бораи парандаест, ки кишварњои зиёди ободу ноободро мебинад, онњоро бо 
њам муќоиса мекунад ва ба њасрат барои кишвари худаш пешрафту тараќќиро орзу мекунад:  

Фабрику корхона фузун дидам аз шумор, 
Асбоби зиндагї ба дигаргуна гиру дор. 
Хурсанду шод хайли халоиќ ба њар тараф 
Аз илми худ расонда ба Кайвон сари шараф. 
Ашхос љумла, якдилу якруњу якзабон, 
Ањвол алассивост ба њар асру њар замон. 
Самте макотиб аст ба сад шавкату шукуњ, 
Атфол рух нињода зи њар сў ба сад гурўњ [“Оина”, №30, 1914, с.592]. 

Асъади Бухорої низ бо маќолаву шеърњояш дар кори пешбурди маљалла иштирок мекард. 
Маќолањои ў “Киноёт”, “Иди мавлуд”, “Дасти асаф бањам мезанем” ва шеъри “Мактаб” 
мувофиќ ба руњияи маљалла буданд. 

Дар миёни адибони публитсист Абдуррауфи Фитрат дар “Оина” љойгоњи хос дошт. 
Маќолањои ў бо сабки хоси нигориш ва андешаву мантиќи ќавї фарќ мекарданд. Баъзе 
маќолоти ў дар як шумора наѓунљида, баќияи онњо дар шуморањои дигар дарљ мешуданд, мисли 
“Манфиат”, “Њаёт ва ѓояи њаёт”. Навиштањои Фитрат “Музаффар маќоласи”, “Иќдомоти 
ислоњкоронаи њукумати Бухоро”, “Манфиат”, “Ќуръон”, “Њаёт ва ѓояи њаёт” маќолањое бо 
асноди мудаллал буда, оид ба ислоњоти мактабу мадорис дар Бухоро ва ислоњи зиндагии љомеа 
бањс мекунанд. Дар шеърњои ў “Мактаб” ва “Тозиёнаи таъдиб” низ њамин матлабњо дар шакли 
манзум баён шудааст. Дар шеъри охирин сухан дар бораи он аст, ки инсон бояд худаш барои 
мантфиати хеш саъю талош кунад, зеро “љав корї, љаву гандум корї, гандум бармедорї” 
гуфтаанд: 

Донї, ки дањр маърази саъй аст иљтињод,  
Ин љо намедињанд ба кас обу нони муфт. 
Њар кас ба ќадри њар чи бикўшад, к-аз ў барад, 
Гандумфишонда гандуму љавкишта љав барад  

[“Оина”, №13, 1914, с. 214]. 
Мирзо Сирољи Њаким, ки чун донишманди маъруф, рўзноманигор, публисист, табиб, шоир, 

донандаи забонњои форсиву туркї, арабї, франсавї, олмонї ва русї, ба унвони муаллифи 
саёњатномаи машњури “Туњафи ањли Бухоро” шинохта шудааст, низ ба маљаллаи “Оина” 
таваљљуњ зоњир кардааст. Маќолањои ў “Бухоро тањсили”, “Аќл”, шеъри “Ёд бод” аз андешањои 
тараќќипарваронаи муаллиф, саъю талоши ў барои маърифатнок кардани миллат, њунари 
нотакрори ќаламкашии ў гувоњї медињанд: 

Эй Худо, моро ту аз хоби гарон бедор кун,  
Масту бењушем, аз фазлу карам њушёр кун!  
Аз камолоту улуми аср бархурдор кун,  
Аќлу донишро муайян, бахтро њам ёр кун!  
В-аз карам боби тараќќиро ба рўи мо кушой,  

Бар сироти мустақими илм моро рањ намой! [“Оина”, №2, 1913, с. 54] 

Дар “Оина” баробари ашъори муосир намунањои ашъори шоирони гузашта Умари Хайём, 
Мавлавии Румї, Абдуррањмони Љомї ва дигарон низ ба чоп мерасиданд, аммо ин ашъор 
њамеша њадафмандона мутобиќи њадафњои маљалла интихоб мешуд. Мавзўи асосии ин ашъор 
масъалањои ахлоќ, тарбияи насли љавон, некиву бадї, омўхтани илм, бањраварї аз дониш ва 
мисли ин буд. 

Зимнан, он нукта афзуданист, ки дар ибтидои садаи ХХ ѓояи асосии тамоми нерўњои 
пешќадами замон, матлабњои мењварии матбуоти ањди маорифпарварї даъват ба бедорї, 
омўзиши илму фанњои замонавї, њамќадам будан бо љањони нав аст. Бинобар ин, дар сартосари 
маљаллаи “Оина” њамин матлаб ба зењн мерасад, хоса дар шеъру манзумањо: 

Ањли ватан ба хобанд, атфоли миллат, аммо  

Дар мактабу мадорис машѓули бањси “Қонун”  
[Рољї, “Оина”, №1, 1913, с. 26]. 

Эй Худо, моро ту аз хоби гарон бедор кун,  
Масту бењушем аз фазлу карам њушёр кун!  

[Мирзо Сирољ, “Оина”, №2, 1913, с.54].  
Боиси ин марази миллати ислом кї шуд, 

Ин қадар танбаливу хоби гарон то чанд аст?  
[Мирзозода, “Оина”, №16, 1915, с. 456]. 

Дар “Оина” маводи љаридаву маљаллаи дигар зиёд истифода шудаанд. Хусусан, мавод аз 
нашрияи “Тарљумон”, ки бо сарварии рањнамои маънавии М. Бењбудї – Исмоили Ѓаспиронї ба 
табъ мерасид, зиёд аст. Шояд њамин омил буд, ки даргузашти Исмоили Ѓаспирониро ањли 
маљалла бо андуњи бузург ќабул карданд ва чандин шеъру марсияву моддаи таърих ба ин 
муносибат гуфтаву дарљ шуд.Дар маљалла баъзе маводи нашрияњои “Чењранамо”, “Ваќт”, 
“Сирољ-ул-ахбори афѓония”, “Шўро”, “ал-Ислоњ”, “Юлдуз”, “Мулло Насриддин”, “Садои 
Туркистон”, “Садои Фарѓона” низ наќл шудааст, ки онњо низ њадафњои маљалларо пайгирї 
мекунанд. Бахшњои “Ахбори љањон”, “Ахбори Туркистон ва Бухоро”, “Ахбори Бухоро”, 
“Хабарњои дохилї”, “Хабарњои Самарќанд”, “Хабарњои Хўќанд”, ахбор дар бораи воќеањои 
Русия, Амрико ва кишварњои дигар аз вусъати љуѓрофии маљалла дарак медињад ва мардумро 
барои бедории фикрї даъват менамояд. Моњияти маљалла, маводи публисистї, адабї, таърихї, 
фарњангии он аз замони фаъолияти он дарк шуда, (њанўз соли 1915 дар бораи М. Бењбудї ва 
маљаллаи ў маќола чоп шуда буд) [4], то имрўз низ тањќиќи масъалањои гуногуни он идома 
дорад. Љойгоњи маљалла дар шинохти адабиёт ва наќди адабии замон [11], наќши он дар рушди 
матбуот[12], маќоми маљаллаи “Оина” дар таърихи матбуоти тољик ва љараёнњои љадидияву 
маорифпарварї [10] аз мавзуъњои муњиммеанд, ки таваљљуњи ањли илмро ба худ кашидаанд. Дар 
кишварњои хориљии дуру наздик њам ин маљалла хеле муњим арзёбї шудааст [1]. 

Њамин тавр, маљаллаи “Оина”, ки нахустин маљаллаи Осиёи Миёна ва фарогири маводи 
форсии тољикї буд, на танњо ба сифати инъикосгари рўњи замон, балки тарѓибгари ѓояњои 
пешќадами он, мубаллиѓи маориф, тарбияи сифатњои неки инсонї, адабиёт, театр, илмњои 
замонавї, таъриху љуѓрофияи ватан ва љањон, њифзи сињатии омма ва амсоли ин дар ибтидои 
садаи ХХ дар бедории фикрии љомеа наќши калидї дошт. Ин маљалла ба сифати аввалин 
нашрияи фарогири маводи тољикї дар ташаккули афкори нав миёни зиёиёни тољик ва 
љањонбинии нав дар љомеаи Осиёи Марказї низ љойгоњи муњим дорад.  

